«Moody`s Investors Service» рейтингӧвӧй войтыркостса агентство вынсьӧдіс Коми Республикалысь дыр кадся войтыркостса рейтингсӧ «Bа2» тшупӧд вылын национальнӧй валютаын да «Aа2.ru» национальнӧй кредитнӧй рейтингсӧ «Стабильный» прогнозӧн.

«Moody`s Investors Service» рейтингӧвӧй агентствоса аналитикъясӧн донъялӧм серти, рейтингъяс вынсьӧдӧмыс петкӧдлӧ ичӧт уджйӧзсӧ да уджйӧз могмӧдӧм кузя ичӧт рӧскодсӧ, быдлунъя чӧжӧслысь да рӧскодлысь зумыд баланссӧ, мый лоӧ сьӧмкудйӧн веськӧдлӧмын политикалӧн бӧртасӧн, а сідзжӧ урчитӧ республикалысь экономика сӧвмӧдӧмсӧ мупытшса озырлун перъян да переработайтан да транспорт юкӧнъясын.

Коми Республикалӧн дыр кадся рейтингыс пырӧ Россияса дінмуяслӧн рейтингъяс пиын шӧр юкӧнӧ (Ba3-сянь Baa1-ӧдз). Россияса унджык дінмуяслӧн, кыдзи и Коми Республикалӧн, лоӧ Ba категорияа рейтинг, та дырйи Коми Республика пырӧ тайӧ категориялӧн шӧр юкӧнӧ мукӧд дінмукӧд, кодъяслӧн рейтингыс Ba2. Коми Республикалӧн серпасыс петкӧдлӧ, мый уджйӧзыс тайӧ группалы шӧркодьсьыс улынджык тшупӧд вылын, а сідзжӧ мый сылӧн ичӧт коланлуныс федеральнӧй трансфертъясын ас сьӧмкудйын тырмана чӧжӧс вӧсна.

Рейтингъяс вынсьӧдӧмыс петкӧдлӧ республикаса Веськӧдлан котырлысь бур политикасӧ, мый сетӧ позянлун кутны дінмуын бур социально-экономическӧй серпас да кыскыны инвестицияяс.
